
Pelajaran pertama
GURU DAN ADAB-ADABNYA

Guru ialah orang yang membimbing pelajar untuk mendapat ilmu dan
pengetahuan yang sempurna.

Guru merupakan contoh yang hidup bagi pelajar. Oleh itu guru perlu
mempunyai sifat yang terpuji dan adab-adab islam yang mulia.

Antara adab-adab seorang guru adalah seperti berikut:

1-Seorang yang bertakwa dan patuh kepada perintah Allah dan RasulNya serta
menjauhi larangan kedua-duanya.

2- Seorang yang merendah diri supaya dapat menarik hati-hati manusia dan
pelajarnya mendapat manfaat daripadanya.

3- seorang yang lemah lembut dan dihormati yang menjadi contoh ikutan
pelajarnya.

4- seorang yang mengasihi pelajar dan mengambil berat terhadap mereka supaya
bertambah keinginan mereka (menerima) apa yang disampaikan dan diajar
kepada mereka.

5- menasihati pelajar dan membimbing mereka dengan adab-adab Islam sehingga
sempurna didikan mereka.

6- niatnya dalam mendidik adalah kerana Allah, bukan bertujuan untuk
mencapai habuan dunia seperti mendapat harta, jawatan, pangkat atau
kemasyhuran.

7- ianya berakhlak dengan akhlak Islam dan menjauhi akhlak tercela.

8- sentiasa bersifat wara’, tidak suka ketawa dan tidak banyak bergurau.

9- sentiasa bersih dan menghilangkan bau yang tidak disenangi.

10- tidak memandang remeh setiap ilmu.

11- sentiasa berusaha dalam mencari ilmu sama ada melalui bacaan, menulis,
mengulangkaji dan berbincang.

12- janganlah sombong/enggan untuk mempelajari daripada orang yang lebih
muda usianya, keturunannya atau kemasyhurannya.

13- tidak malu untuk bertanya tentang perkara yang ia tidak tahu.
14-tidak angkuh terhadap pelajarnya tetapi berlemah lembut kepada mereka.
15- mencari dan menanyakan tentang pelajar apabila mereka tidak hadir.

16- mengalakkan orang ramai mencari ilmu dan mengingatkan mereka dengan
kelebihan ilmu dan ulama. Mereka adalah pewaris para nabi.

17- seorang yang rajin mengajar pelajar, memberi kefahaman dan petunjuk
kepada mereka ke jalan yang betul.

18- sentiasa (menyuruh) pelajar supaya tekun (belajar) setiap waktu dan
meminta mereka mengulangi apa yang mereka hafal serta menyuntik semangat
mereka untuk mengkaji.

Pelajaran Kedua
PELAJAR DAN ADAB-ADABNYA

Pelajar ialah orang yang menuntut ilmu dan pengetahuan dari guru untuk
menjadi sempurna.

Pelajar mempunyai adabnya terhadap diri, pelajaran, guru serta kawan-
kawannya.

Adab terhadap diri dan pelajarannya ada banyak, antaranya:

I- Membersihkan hatinya dari kotoran supaya mudah menerima ilmu,
menghafal dan menggunakannya.

2- Merendah diri kepada ilmu dan guru kerana ilmu tidak boleh dicapai
oleh seseorang itu kecuali dengan sifat merendah diri.

3- Tidak boleh mengambil ilmu kecuali dari orang yang mempunyai
kelayakan, agama yang baik dan ilmu pengetahuan yang benar.

4- Mencari keredaan guru, janganlah menghina di hadapannya, jangan
membuka rahsianyadan jangan berjumpa dengannya tanpa keizinannya.

5- Sentiasa berusaha dalam belajar, istiqamah dalam setiap waktu sama
ada malam atau siang, ketika bermukim atau musafir supaya tidak sia-
sia masanya tanpa ilmu kecuali sedikit waktu yang diperlukan untuk
makan dan berehat bagi menghilangkan keletihan dan rasa jemu.

6- Seorang yang semangat tinggi, tidak suka mendapat ilmu yang sedikit
sedangkan ia mampu mendapat banyak ilmu.

7-  Mengambil berat dengan menghafal pelajarannya dan mengulangkaji.
Ulangkaji yang paling baik ialah di waktu malam.

8- seorang yang mengingati pelajarannya dan memahaminya.

9- Menjauhi perkara haram kerana ilmu itu cahaya dan cahaya Allah tidak
diberi kepada orang yang melakukan maksiat.

Adab bersama guru, antaranya:

1-

Menyakini kemuliaan guru lebih besar daripada kemuliaan ibu bapa
kerana guru mendidik rohnya.

Duduk dengan sopab di hadapannya dan merendah diri kepadanya.

Duduk ketika belajar dengan adab-adab Islam dan mendengar dengan
baik apa yang diperkatakan oleh guru.

Tidak bergurau dan banyak ketawa kerana ia boleh mematikan hati.

Tidak memuji guru lain ketika bersamanya, bimbang gurunya akan
menyangka ia mencelanya.

Tidak malu untuk bertanya perkara yang ia tidak tahu.

Adab bersama kawan-kawan, antaranya:

Menghormati kawanya dan tidak menghina seorang pun.
Tidak mengangkat diri dan sombong terhadap kawan.
Tidak menghina kawan kerana ia lambat memahami pelajaran.

Tidak gembira apabila guru menempelak sebahagian pelajar yang malas,
kerana tindakan tersebut menyebabkan kemarahan dan permusuhan.

Pelajaran Ketiga
TAKWA

Takwa ialah mematuhi perintah Allah dan RasulNya dan menjauhi larangan
kedua-duanya sama ada secara sembunyi atau nyata.

Takwa ini tidak akan sempurna kecuali dengan membuang semua sifat tercela
dan menjauhinya dan juga menghiaskan diri dengan segala sifat terpuji dan
berakhlak dengannya.

Faktor (menghasilkan) takwa itu banyak, antaranya:

1~ Manusia perlu menganggap ia seorang hamba yang hina di hadapan
tuhannya yang maha kuasa dan gagah, kerana di tanganNya ia
melakukan apa yang dikehendakiNya. Tidak sepatutnya bagi seorang
hamba yang hina menderhakai tuhannya yang maha berkuasa kerana
dengan kekuasaanNya Dia dapat melakukan apa yang dikehendakiNya.

2- Mengingati ihsan Allah kepadanya dalam setiap keadaan, maka tidak

sepatutnya ia mengingkari dan menafikan nikmatNya.

3~ Mengingati kematian kerana orang yang tahu bahawa dia akan mati
pasti dia akan melakukan amalan kebaikan mengikut kemampuannya.

4- Mengingati syurga dan neraka kerana dengan mengingati perkara
tersebut ia akan melakukan kebaikan dan meninggalkan maksiat
kerana takut masuk neraka dan ingin masuk syurga.

Kebaikan sifat takwa: antara faedah takwa seperti berikut:

Orang yang bertakwa memperolehi kebaikan di dunia dan akhirat.

Kebahagiaan di dunia, antaranya:

l- Meninggikan kedudukannya

2-  Elok nama dan sebutannya

3- Memperolehi kemesraan daripada orang ramai (dikasihi manusia)
4-  Dimuliakan orang muda dan dihormati orang tua.

5- Dilayani dengan baik oleh setiap yang berakal.

Kebahagian di akhirat, antaranya:

1- terselamat dari api neraka
2- Berjaya masuk syurga.

1L Lo (sidl wlss ey o (s eRA) Wilgd —
Yy Ll el 8 alendl b (25801 o)

Hlgred (gl salandl Lol —

Sy ol J - ¥ o gl -
S ey 2L kg — ¢ A e a3l LT -y

S Jole I Ly -0
Herad g Y1 Bolendl Wlg —
A Jesay el —Y U e bt -

6 SMU (A) Meheliah, Tumpat, Kelantan
P



Pelajaran Keempat

KETAATAN

Taat ialah melaksanakan perintah orang yang wajib dipatuhi. System kehidupan
tidak akan sempurna dan masyarakat tidak akan bahagia tanpa sifat ini kerana ia
adalah tanda ketulusan, bukti kasih sayang, symbol orang mukmin dan bekalan
orang Islam.

Ketaatan terbahagi kepada:

1- Ketaatan pada Allah dan rasulNya dan ia adalah wajib. Firman Allah s.w.t:
Wahai orang-orang Yang beriman, Taatlah kamu kepada Allah dan Taatlah kamu
kepada Rasulullah dan kepada "Ulil-Amri" (orang-orang Yang berkuasa) dari kalangan
kamu.

firmanNya lagi:

Oleh itu bertagwalah kamu kepada Allah sedaya supaya kamu; dan dengarlah (akan
pengajaran-pengajarannya) — serta  Taatlah  (akan  perintah-perintahNya); — dan
belanjakanlah harta kamu (serta buatlah) kebajikan untuk diri kamu.

Taat pada Allah dan RasulNya adalah dengan mengikut ajaran al Quran dan
sunnah Rasulullah s.a.w dalam semua sudut kehidupan.

2- Taat kepada pemerintah: pemerintah itu ialah pemimpin yang adil yang
menghukumkan di kalangan manusia dengan apa yang diturunkan

Allah.

Taat kepada pemerintah dengan syarat mentaati Allah. Tidak perlu taat
kepada makhluk pada perkara mendurhakai Allah s.w.t

3- Taat kepada kedua ibu bapa: taat kepada ibu bapa, datu dan nenek
adalah wajib kerana firman Allah s.w.t:

“dan hendaklah Engkau berbuat baik kepada ibu bapa”.

4-  Taat kepada ulama yang mendidik dan ikhlas kerana mereka berusaha
memberi ilmu kepada akal manusia, mendidik jiwa dan mengajar ilmu
yang berfaedah yang menunjuk ke jalan yang betul.

Pelajaran Kelima
CINTA DAN KASIH

Mahabbah dari segi bahasa : kecenderungan hati secara umum sama cenderung
kepada kebenaran atau yang lain. Manakala dari segi istilah: kecenderungan hati
kepada kebenaran dan mematuhinya.

Jenis cinta
Cinta terbahagi kepada beberapa jenis, antaranya :

1-  Cinta dan kasihkan Allah dan RasulNya s.a.w:

Cinta kepada Allah dan RasulNya adalah wajib ke atas setiap oang Islam.
Cintakan Allah dan rasulNya adalah dengan menjunjung perintahnya dan
menjauhi larangannya. Ibnu Rajab berkata: manusia itu tidak menjadi mukmin
yang sempurna iman sehinggalah cintanya mengikut suruhan dan larangan.
lamenyukai apa yang diperintahnya dan benci apa yang dilarangnya

. Firman Allah s.w.t:
“ Maka Demi Tuhanmu (Wahai Muhammad)! mercka tidak disifatkan beriman
sehingga mereka menjadikan Engkau hakim Dalam mana-mana perselisihan Yang
timbul di antara mereka, kemudian mereka pula tidak merasa di hati mereka sesuatu
keberatan dari apa Yang telah Engkau hukumkan, dan mereka menerima keputusan
itu Dengan sepenuhnya”. Surah Nisa : 65

Setiap orang Islam wajib menyukai apa yang disukai Allah dan
RasulNya. Nabi s.a.w bersabda: “Tidak sempurna iman scorang itu sehinggalah aku
adalah orang yang dicintainya berbanding diri, anak, keluarganya dan semua orang”. Sesiapa
yang cinta Allah dan rasulNya dengan cinta ikhlas dari hatinya, nescaya ia akan
menimbulkan di hatinya rasa suka apa yang disukai Allah dan rasulNya dan ia
benci apa yang dibenci oleh Allah dan rasulNya. Ia akan beramal dengan
anggotanya setiap apa yang menepati agama Islam.

Semua maksiat lahir daripada perbuatan mendahulukan hawa nafsu
berbanding cinta pada Allah dan rasulNya. Begitu juga perkara bid’ah, ia
lahir sebab mendahulukan hawa nafsu daripada perintah syara’.

Cinta kepada sahabat nabi s.a.w, ulama, syuhada dan orang soleh

Antara perkara yang wajib ke atas orang Islam ialah cinta kepada
sahabat nabi s.a.w, ulama, syuhada dan orang soleh.

Cinta kepada mereka hendaklah mengikut apa yang dibawa oleh nabi
s.aw, kerana orang mukmin wajib cinta kepada orang yang cintakan
Allah dan rasulNya di kalangan malaikat, rasul, orang yang benar,
syuhada dan orang soleh. Ini kerana mereka adalah orang yang diberi
nikmat oleh Allah.

Oleh itu antara tanda wujudnya kemanisan iman ialah seseorang itu
suka sesuatu kerana Allah, tidak menolong musuh Allah dan orang
dibenci Allah.

Rasulullah s.a.w bersabda: “orang yang suka kerana Allah dan benci kerana
Allah. Ta member kerana Allah dan menahannya kerana Allah maka sempurnalah
imannya”. Sesiapa yang suka, benci, memberi dan menahannya kerana
hawa nafsunya maka kuranglah imannya. Ia wajib bertaubat dan
kembali mengikut apa yang dibawa oleh Rasulullah s.a.w.

3- Kasihkan orang Islam

Antara perkara yang wajib ke atas orang Islam ialah cinta kepada
saudara seagama. Nabi s.a.w : “tidak sempurna iman seorang itu sehinggalah ia
suka untuk saudaranya apa yang ia suka untuk dirinya sendiri”. Sabda nabi s.a.w
lagi: “Sukalah untuk orang lain apa yang kamu suka untuk diri kamu sendiri”.
Dalam hadis lain : “Orang mukimin itu dalam kasih sayang dan saling merahmati
di antara mereka adalah seperti satu jasad. Apabila satu anggota mengadu kesakitan
maka seluruh badan akan berjaga malam dan turut merasa sakit bersama”.

4- Cinta kepada ibu bapa

Antara perkara yang wajib ke atas orang Islam ialah taat kepada ibu
bapa dalam perkara kebaikan dan mengasihi kedua-duanya serta tidak
mengingkarinya dalam perkara kebaikan. Firman Allah s.w.t : “dan
berbuat baik kepada ibu bapa”. Sabda nabi s.a.w: “berbuat baiklah kepada ibu
bapa kamu nescaya kamu akan dilayan dengan baik oleh anak-anak kamu”. Dan
sabda baginda lagi : “syurga itu di bawah telapak kaki ibu”.

Cintakan Negara

Antara perkara yang dituntut dalam Islam ialah cintakan Negara dan
mempertahankannya serta melaksanakan ajaran agama Islam di
dalamnya.

Kasih kepada kaum keluarga

Antara perkara yang dituntut dalam Islam ialah kasih kepada kaum
keluarga dan kerabat dengan memberi pertolongan yang sepatutnya
kepada mereka.

Kasih kepada jiran

Antara perkara yang dituntut dalam Islam ialah kasih kepada jiran dan
tidak menyekiti mereka. Sabda nabi s.a.w : “sesiapa yang beriman dengan
Allah dan hari akhirat maka janganlah menyakiti jirannya”.

Pelajaran Keenam
KEBERSIHAN

Kebersihan ialah bersih badan, pakaian, tempat tinggal, semua kekotoran yang
zahir dan batin dan daripada najis.

lanya dituntut pada syarak dan adat. Orang Islam perlu membersihkan
badannya. Perkara tersebut dengan cara berikut :

I-  Menyikat rambut dan janggut serta meminyakkannya.
2-  Membasuh kedua telinga dan menyapunya.

3-  Membasuh kedua tangan dan mukanya.

4-  Membasuh mulutnya dengan berkumur dan bersugi.
5-  Membersihkan hidungnya dengan menyedut air ke dalam hidung dan.
6- Memotong kuku dan membasuh bahagian bawahnya.
7- Mencabut bulu ketiak.

8- Membasuh sendi jari tangan dan kaki serta lehernya.
9-  Berkhitan

10- Mengunting misai.

1I-  Membasuh anggota dan mandi.

Nabi s.a.w menyuruh menjaga kebersihan, sabdanya : “Kebersihan itu sebahagian
dari iman”.

Orang Islam sepatutnya juga membersihkan pakaiannya dengan air sahaja atau
bersama sabun apabila memerlukan sabun. Begitu juga ia perlu membersih
tempat tinggalnya dari kotoran dan najis.

Kebersihan mempunyai banyak faedah, antaranya:

1-  menjaga kesihatan.

2-  Menghilangkan dukacita.

3-  Menimbulkan kegembiraan.

4~ Menyenangkan keluarga dan bergaul dengannya.

5-  Menzahirkan nikmat Allah. Firman Allah s.w.t:
Adapun nikmat Tuhanmu, maka hendaklah Engkau sebut-sebutkan (dan
zahirkan) sebagai bersyukur kepadaNya. Surah Dhuha : 11
Dan pakaianmu, maka hendaklah Engkau bersihkan. Surah Mudathir : 4

Pelajaran Ketujuh

CINTAKAN AGAMA

Cintakan agama ialah bangga dengan agama Islam dan akidah Islam serta
mengambil berat dan mempertahankan kehormatan keduanya.

Setiap orang islam dituntut mencintai agamanya. Tidak boleh seorang pun
meninggalkan mana-mana syiar agama Islam atau mengabaikan mana-mana
ajarannya.

Juga tidak boleh melakukan perkara yang diharamkan agamanya walaupun di
sana ada agama lain yang membolehkan perkara tersebut.

Bukanlah maksud cintakan agama itu ta’asubkan agama iaitu menjadikan agama
sebagai cara untuk memerangi orang yang berlainan agama dengannya atau
menghalang hak-hak mereka atau menghalang merekan dari melaksanakan syiar
agama mereka. Sifat fanatik ini tidak dibenarkan dalam Islam kerana Islam
adalah agama keadilan, toleransi dan berlaku adil.

Firman Allah s.w.t:
“Tidak ada paksaan dalam beragama”.

Perkara utama cintakan agama ialah:

Memelihara segala perntah agama dan melaksanakannya.
Menjauhi larangan Allah dan RasulNya s.a.w
Menyumbangkan setiap perkara yang berharga pada jalan
mempertahankannya.

Berjihad dengan harta dan jiwa raganya pada jalan menegakkan agama
Allah dan mempertahankannya serta tidak takut kepada sesiapa pun.
Menganggap mati dijalanNya sebagai syahid yang merupakan cita-cita
terulungnya.

Allah dan Rasul adalah yang paling dicintainya berbanding yang lain.
Hawa nafsunya mengikut apa yang dibawa oleh agama.

Mengajak manusia berpegang pada ajarannya dan menghormatinya
serta melaksanakannya

Mendidik anaknya, saudara dan kaum keluarganya dengan tarbiah yang

menepati ajaran agamanya.

